
MELIDE
A veciñanza 
unirase este 
sábado para 
pedir o fin do 
xenocidio en 
Gaza               P11

COMARCA
Os Melidaos e 
Ortiga na Festa 
da Troita de 
Sobrado        P12

CULTURA
O alumnado de 
pintura da Escola 
Nosa Señora 
de Rosario de 
Arzúa expoñen 
as súas obras 
en Melide       P21

ENTREVISTA

Ana López, 
Parafarmacia 
Ulloa          P23

O Concello de Santiso presenta o seu 
Museo na antiga "Casa de Soledad"
A coñecida como "Casa 
de Soledad" en Seoane 
convertida no Museo de 
Visantoña (Santiso), es-
pazo escollido para gar-
dar a historia deste Con-
cello polo que recollerá 
vida e obras de persoas 
de importancia destaca-
da neste municipio. 
 O inmoble da 
Casa Museo de Visanto-
ña ten moito que conta 
de por si, dado que non 
é unha vivenda calquera. 
Estas instalacións foron 
o fogar de Ramón López 
Soto, fundador da Banda 
de Música no ano 1877 e 
nela houbo bar, estanco 
e Correos. P18

Lorenzo Rodrigo, Alba Rodrigo (Nahlax) e Jaime 
Piñeiro presente o seu segundo álbum, Ícaro. So-
bre este traballo e a industria da música falamos 
con eles nesta entrevista. P12

"Ícaro é unha visión 
doce do fracaso"

A Asociación de Empresarios e Empresarias da Terra 
de Melide, en colaboración co Concello de Melide, ce-
lebrará os días 8, 9 e 10 de agosto unha nova edición 
do Mercamelide na Rúa. P3

O Mercamelide na Rúa 
celebrarase en agosto

EditorialEditorial Tribuna de opinión
Fai 20 anos que a sociedade 

española é máis xusta
As axudas e os 
seus criterios

Xunta Directiva de ASETEM - CCA

Dúas rapazas coa bandeira LGTBIQ+ nunha manifestación. / Foto: iStock Un bote con varios billetes dobrados de 10 e 20 euros. / Foto: iStock

O 3 de xullo de fai 20 anos 
entrou en vigor a lei do 
matrimonio igualitario en 
España, sendo o 3º país 
do mundo onde se apro-
baba. Este feito supuxo 
unha transformación so-
cial e lexislativa arredor 
da diversidade sexual e 
de xénero. A aprobación 
desta normativa implicou 
que a española fose unha 
sociedade máis xusta e li-
bre, desde logo, unha boa 
nova para todas e todos, 
independentemente da 
nosa orientación sexual.  
 Como é obvio, te-
mos aínda moito percorri-
do por diante en canto aos 
dereitos do colectivo LGT-
BIQ+, dado que seguimos  
a oír a palabra "maricón" 
como un insulto, 1 de 
cada 4 persoas trans fo-
ron agredidas física ou se-
xualmente e o 20,3% das 
persoas LGTBIQ+ sufre 
acoso. De feito, as agre-
sións a esta parte da po-
boación duplícanse nun 
ano. Debemos recordar 
que a homosexualidade 
pode supoñer, na actuali-
dade, pena de morte en 12 
países, algúns deles son: 
Arabia Saudí, Irán, Afga-

nistán ou Uganda. Noutros 
62 Estados, membros da 
ONU, tipifican como ilegais 
as relacións consentidas en-
tre persoas do mesmo sexo 
e a gran maioría castíganas 
con penas de cárcere. En 
Hungría, no 2021, o Go-
berno do ultra conservador 
Viktor Orban lanzou unha 
lei anti-LGTBIQ+ de inspi-
ración rusa que prohibe aos 
menores o acceso a conti-
dos LGTBIQ+. 
 Como sociedade, 
cada un e cada unha de nós 
debe facer o posible porque 
os discursos de odio que 
queren proliferar, grazas 

en parte á lexitimación por 
parte de determinados po-
líticos de extrema dereita, 
non poden facer mella.
 As xeracións do pre-
sente e do futuro deben me-
drar nunha sociedade onde 
se respecte firmemente a 
identidade e orientación 
sexual de todas as persoas, 
por moi diferente que sexa 
da nosa. Sen medo a expre-
salo. Non permitamos dar 
un paso atrás nos dereitos 
do colectivo LGTBIQ+ nin 
para coller impulso porque 
custa moito conquistar un 
dereito pero fai falta moi 
pouco para perdelo. 

Iniciativas como os Bonos 
Activa Comercio, os Bonos 
Turismo, o Bono Cultural 
ou o Bono Peixe están ben 
pensados de cara a dina-
mizar a economía local mais 
están ben enfocados de cara 
a clientela? Para entender-
nos, é equitativo que unha 
administración pública lle 
"subvencione" coa mesma 
cantidade unha determi-
nada actividade ou compra 
a unha persoa que cobra 
3.000 euros ao mes que a 
unha que percibe 1.300? 
 O sistema de "axu-
das" sen ter en conta a ren-
da ou o poder adquisitivo de 

cada individuo fai que con 
cartos públicos fomente-
mos máis a xa existente de-
sigualdade económica ent-
re a poboación do Estado. 
Dende as administracións 
públicas débese contribuír a 
que a fenda social e econó-
mica sexa menor, especial-
mente, se os cartos cos que 
se financia unha actividade 
ou compra particular veñen 
dos fondos públicos. Obvia-
mente, as administracións 
deben fomentar a economía 
de proximidade pero igual 
sería acertado ter en conta 
certos criterios á hora de 
outorgar estas "axudas". 

Varias persoas en 2 dos establecementos de proximidade da vila, participantes da anterior edición do Mercamelide na Rúa celebrada os días 9, 10 e 11 de agosto de 2024. / Fotos: Asetem

A nova edición do Mercamelide na Rúa celebrarase os días 
8, 9 e 10 de agosto con grandes descontos no comercio local

A Asociación de Empresa-
rios e Empresarias da Terra 
de Melide, en colaboración 
co Concello de Melide, ce-
lebrará os días 8, 9 e 10 de 
agosto unha nova edición 
do Mercamelide na Rúa. 
 A feira de oportuni-
dades do verán contará con 
varios establecementos de 
proximidade participantes 
durante esa fin de semana, 
que ademais, volverá coin-
cidir coa Feira Medieval e 
nuns días de gran afluencia 

de visitantes e turistas na 
localidade. Esta Feira Me-
dieval volverán ocupar boa 
parte das rúas do casco an-
tigo do municipio.
 Como xa é habitual, 
neses 3 días as tendas ofre-
cerán grandes descontos e 
ofertas especiais nunha am-
pla variedade de produtos, 
agás nos de nova colección.
 A principal diferen-
za da edición do Mercame-
lide da Rúa, con respecto á 
do inverno, é que esta se ce-

lebra nos propios comercios 
e nas beirarrúas, o que lle 
dará unha cor e vida espe-
cial á localidade durante es-
tas xornadas de promoción 
e dinamización. 
 Dende a directiva de 
Asetem fan fincapé en que 
o principal obxectivo desta 
iniciativa comercial é "im-
pulsar as vendas da mer-
cancía que queda en stock 
co cambio de temporada 
poñéndoa a prezos máis 
baixos, algo que beneficia 

tanto a comerciantes como 
a clientela. Ademais, dadas 
as datas nas que se organiza 
espérase que a forte afluen-
cia de xente na vila axude a 
que sexa unha gran edición, 
en canto a vendas, do Mer-
camelide na Rúa". 
 A maiores, dende a 
Asociación de Empresarios 
e Empresarias da Terra de 
Melide, agradecen "o esfor-
zo que fan todos os estable-
cementos de proximidade 
para participar" nesta ini-

ciativa en colaboración co 
Concello de Melide. Dado 
que en días de tanta axita-
ción non sempre é doado 
implicarse neste tipo de 
campañas pero que "de se-
guro merecerá a pena o tra-
ballo que se está a facer". 
 Nos próximos días 
darase a coñecer o cartel da 
nova edición desta feira de 
oportunidades, así como o 
nome de todos os negocios 
participantes nesta iniciati-
va comercial.

Os Días Azuis deixan un premio de 
250 euros en Siken Moda de Melide

A campaña Días Azuis do 
Comercio Galego, da Fede-
ración Galega de Comercio 
en colaboración con Aban-
ca e as asociacións empre-
sariais, deixa un premio de 
250 euros nunha clienta 
que rexistrou o tícket de Si-
ken Moda en Melide. 
 A afortunada foi 
Paula Meijome, a cal non 
puido asistir ao evento de 
entrega de premios ao que 

A responsable Siken Moda na entrega da tarxeta prepago de 250 euros de Días Azuis. / Foto: Federación G. Comercio

foi Rocío Murujosa como 
responsable da tenda na 
que tocou a tarxeta prepago 
de 250 euros. 
 No acto, interviron 
o presidente da Federa-
ción Galega de Comercio, 
José María Seijas, un re-
presentante da Abanca, e 
o conselleiro de Emprego, 
Comercio e Emigración, 
José González; este puxo en 
valor o éxito e a efectivida-

de da edición deste ano da 
campaña de Días Azuis do 
Comercio Galego, que in-
centivou máis de 134.000 
vendas en máis de 160 loca-
lidades galegas e mobilizou 
uns 3'5 millóns de euros. En 
total, entregáronse 44 tar-
xetas por valor de 250 euros 
e 60 de 150 euros para mer-
car nos pequenos establece-
mentos antes do vindeiro 31 
de xullo.  

A Asociación de Empresa-
rios e Empresarias da Terra 
de Melide celebrou a súa 
Asemblea Xeral Ordinaria o 
pasado 4 de xullo, ás 21:00 
horas. 
 Neste encontro de 
socios e socias a entidade 
repasou as contas e activi-
dades realizadas durante o 
ano 2024 e fixouse os novos 
obxectivos para o que que-
da de 2025. Entre os máis 

destacados podemos ato-
par: "deseñar iniciativas in-
novadoras en colaboración 
con outras entidades como 
pode ser o IES de Melide, 
co obxectivo de incentivar 
o consumo no comercio de 
proximidade entre a xente 
nova" e "seguir impulsando 
a nosa App a través de cam-
pañas da Asociación e dos 
establecementos", afirma 
Cristina Mato Mella. 

Asetem celebrou a súa 
Asemblea Xeral Ordinaria

O secretario e a xerente de Asetem na Asemblea Xeral. / Foto: Asetem

As cifras do desemprego ascenden en 
xuño na comarca da Terra de Melide

As cifras do paro na co-
marca da Terra de Melide 
ascenden en 14 persoas, no 
mes de xuño. En total, hai 
336 paradas e parados nes-
ta zona. 

A Oficina de Emprego de Melide, situada nun local na rúa Eduardo Álvarez Carballido, 1. / Foto de arquivo

 Nos diversos muni-
cipios da comarca os datos 
varían pouco. O incremento 
máis forte do desemprego 
na comarca dáse en Meli-
de, onde 14 persoas perde-

ron o seu traballo no mes 
de xuño, quedando en total 
con 238 desempregados e 
desempregadas; Sobrado 
segue a senda de Melide e ve 
incrementado as súas cifras 

do paro en 3 persoas, que-
dando o total en 39; Santiso 
e Toques marcan a páxina 
positiva, dado que en To-
ques mantense a situación 
de maio con 28 paradas e 
parados, así como en San-
tiso onde se rexistra unha 
baixada do desemprego en 
3 persoas, cun total de 31.  
 Estas cifras che-
gan da comarca contras-
tan cos datos a nivel au-
tonómico, dado que se 
consegue o máximo históri-
co de afiliacións ao superar 
os 1.100.000 de cotizantes 
(7.844 respecto ao mes de 
maio) e o mínimo de paro 
baixando por primeira vez 
dos 110.000 desemprega-
dos e desempregadas. Só no 
último mes rexistráronse 
4.387 persoas paradas me-
nos e, tanto en termo anual 
como mensual, a baixada 
foi a un ritmo superior ao 
reflexado no promedio do 
Estado.

 Así o destacou o 
conselleiro de Emprego, 
Comercio e Emigración, 
José González, na valora-
ción dos datos relativos ao 
mes de xuño. O conselleiro 
tamén puxo en relevo que 
Galicia "é a comunidade na 
que máis baixou o paro no 
último ano en termos re-
lativos, avantaxando en 3 
puntos a promedio estatal 
(-6'06%) e no caso da evolu-
ción mensual a vantaxe é de 
case 2 puntos sobre o pro-
medio de España (-1'99).
 En relación aos co-
lectivos prioritarios, tanto 
no caso das mulleres como 
no dos menores de 30 anos 
e no de parados de longa 
duración, rexístrase a cifra 
máis baixa de desempre-
go de toda a serie histórica 
(maio 2005). No caso das 
mulleres a caída é do 8'4%, 
a dos menores de 30 anos é 
do 8'16% e a dos parados de 
longa duración do 10%. 

A Xunta de Galicia abre unha nova convocatoria do programa 
Moves III para incentivar a compra dos vehículos eléctricos

A Xunta de Galicia abre 
unha nova convocatoria do 
programa Moves III para 
incentivar a compra de ve-
hículos eléctricos e a insta-
lación de puntos de recarga 

O director xeral de Planificación Enerxética e Minas nun concesionario cun coche eléctrico. / Foto: Xunta de Galicia

que está dotado dun pre-
suposto de 19'6 millóns de 
euros. 
 Estas axudas contan 
con 2 liñas de actuación: a 
primeira ten como obxecti-

vo fomentar a adquisición 
de vehículos eléctricos pu-
ros, híbridos enchufables, 
eléctricos de autonomía 
estendida ou de pila de 
combustible. As cuantías 

estarán entre os 700 e os 
9.000 euros por vehículo en 
función do tipo de solicitan-
te, características do auto-
móbil ou uso, entre outras 
cuestións. 
 A segunda liña do 
Moves III diríxese á implan-
tación de infraestruturas de 
recargo de vehículos eléctri-
cos, con axudas de entre o 
20% e o 80% do custe sub-
vencionable en función do 
tipo de solicitante, potencia 
dos puntos de recargo, ou 
localización en concellos de 
menos de 5.000 habitantes.
 Poderán ser be-
neficiarios e beneficiarias 
destas axudas particulares, 
comunidades de propieta-
rios, autónomos, empresas 
e entidades locais que fagan 
a solicitude antes do 31 de 
decembrou ou previamente 

a esgotarse o crédito. 
 Dende que se abriu 
a convocatoria do Moves 
III en 2021, concedéronse 
máis de 11.500 axudas por 
un importe superior aos 
49 millóns de euros. Nesta 
edición están adheridas 916 
entidades colaboradoras, 
das que 295 correspónden-
se con puntos de venda e 
621 instaladores de baixa 
tensión. 
 O director xeral 
de Planificación Enerxéti-
ca e Minas recordou que o 
obxectivo deste programa 
é contribuír a incentivar a 
demanda, ao tempo que se 
fomenta unha mobilidade 
eléctrica e sostible, contri-
buíndo á descarbonización 
do transporte ao tempo que 
se reducen os custes ener-
xéticos para os particulares. 

Os establecementos de proximidade de Melide, Calzados Broz e Mis Mejores Labores, cos escaparates xa preparados cos carteis de rebaixas para a época de descontos do verán. / Fotos: Asetem

Comeza unha nova edi-
ción das rebaixas de verán 
que chegan ao comercio de 
proximidade melidense con 
grandes descontos e prezos 
irresistibles en diversos ar-
tigos e produtos. 
 Os establecemen-
tos locais empezan a época 

estival ofrecendo grandes 
rebaixas para dinamizar as 
compras nos seus negocios, 
especialmente, en produtos 
en stock doutras tempora-
das. 
 Neste período, do 1 
de xullo ata o 31 de agosto, 
podemos atopar descontos 

As rebaixas de verán chegan ao comercio de proximidade 
melidense con grandes descontos e prezos irresistibles

nos comercios de proximi-
dade da vila de entre o 20 
e o 50% en artigos seleccio-
nados, o que supón un mo-
tivo extra para que a clien-
tela se anime a gastar nos 
establecementos locais. 
 A maiores, nesta 
época a afluencia de xen-

te na comarca comeza a 
aumentar, o que soe con-
tribuír aos bos resultados 
destas campañas. 
 Dende o sector dos 
establecementos de proxi-
midade teñen moita espe-
ranza nesta nova edición 
das rebaixas de verán e 

animan a toda a veciñanza 
e visitantes a pasear polas 
tendas da vila e descubrir 
todo o que ofrecen a pre-
zos moi rebaixados. Ade-
mais, recordan que fronte 
ás grandes superficies o 
comercio local ten moitas 
vantaxes. 

Nova convocatoria dos Bonos Turismo 
para utilizar durante este outono

A Xunta de Galicia lanzará 
este mes de xuño unha nova 
convocatoria do Bono Tu-
rismo para mobilizar este 
outono 2'5 millóns de euros 
no sector e incentivar a des-

Páxina web dos Bonos Turismo na parte de negocios. / Foto: Bono Turismo

estacionalización dentro do 
territorio galego mediante o 
cofinaciamento de estancias 
e actividades. 
 Nesta ocasión, o Go-
berno autonómico mobili-

zará máis de 16.000 bonos 
que estarán dispoñibles en 
formato código QR. Cada 
persoa poderá acceder a 
unha máxima de 2 bonos, 
que será cada un dun im-
porte de 150 euros, cofinan-
ciados nun 40% pola Xun-
ta e un 60% polas persoas 
solicitantes. Estas últimas 
deberán, polo tanto, abo-
nar 90 euros por cada bono, 
180 en caso de que accedan 
aos 2 máximos, que lles fa-
cilitará ata 300 euros para 
desfrutar dunha estancia o 
próximo outono nalgún dos 
establecementos partici-
pantes desta iniciativa.
 Para os negocios 
que se queiran adherir nos 
Bono Turismo abrirase un 
prazo de tempo, previo a 
que os usuarios e usuarias 
poidan gastalos que será ata 
o Nadal.

A Deputación da Coruña 
presenta o Informe 2024 
sobre a economía galega e a 
súa influencia nos servizos 
públicos, elaborado polo 
IDEGA da USC. 

 Entre as principais 
conclusións do estudo des-
taca a caída das descargas 
na lonxa e baixa demanda 
da pesca, así como o aumen-
to do emprego na industria.

A Deputación presenta o 
Informe 2024 de economía

Valentín González Formoso na presentacón do informe. / Foto: Deputación

O Concello realiza traballos de mellora 
nas instalacións das piscinas de Furelos

O Concello de Melide rea-
liza, con anterioridade á 
apertura das mesmas, tra-
ballos de mellora nas ins-
talacións das piscinas da 
Área Recreativa de Furelos. 

As 2 piscinas da Área Recreativa de Furelos. / Foto: Concello de Melide

En concreto, esta actua-
ción consistiu en mellorar 
o espazo de duchas e ba-
ños próximo ás piscinas 
que tivo un investimento 
de 7.000'18 euros. Grazas 

a este acondicionamento os 
usuarios e usuarias poderán 
usar de xeito máis cómodo. 
 Estes traballos de 
mellora era moi importan-
tes, dado que as piscinas da 
Área Recreativa de Furelos 
volverán ser un ano máis un 
dos grandes atractivos de 
Melide para a temporada de 
verán. 
 As piscinas munici-
pais permanecerán abertas 
todos os días da semana, en 
horario de 12:00 a 20:00 
horas, durante os meses de 
xullo e agosto. 
 Dende o Concello 
sinalan que este espazo é 
un dos grandes puntos de 
atracción da vila e, por este 
motivo, a agrupación local 
se esforza para que poidan 
gozarse nas mellores condi-
cións. 

Xesús Ferreiro e Javier 
Anido suman a súa cuarta 
vitoria no Campionato de 
Europa FIA de Rallyes His-
tóricos. O último triunfo 
chegou dende o Ypres His-

toric Rally, onde os meli-
daos volveron a impoñerse 
ás dificultades. Con estes re-
sultados, Ferreiro consolida 
o segundo posto e Anido é o 
novo líder dos copilotos.

Cuarto triunfo de Anido e 
Ferreiro Europeo de Rallyes

Javier Anido e Xesús Ferreiro celebrando a vitoria. / Foto: Concello de Melide

O diñeiro, as substancias estupefacientes e dispositivos electrónicos atopados nos rexistros. / Foto: Garda Civil

A Garda Civil, no marco 
dunha operación, desarti-
cula unha rede criminal de 
carácter familiar dedica-
da ao tráfico de drogas nos 
municipios de Melide e Ar-
zúa. A investigación, reali-
zada polo Equipo Roca de 
Santiago de Compostela en 

colaboración co Posto da 
Garda Civil de Melide, pon 
fin a unha actividade deli-
tiva que xerara unha con-
siderable alarma social na 
contorna. 
 A Operación ini-
ciouse en xaneiro deste ano, 
tras detectarse unha cons-

A Garda Civil desarticula unha importante rede familiar 
de tráfico de cocaína nos municipios de Melide e Arzúa

tante trasfega de potenciais 
consumidores arredor dun 
establecemento hostaleiro 
na vila melidá, que actuaba 
como epicentro da trama. 
Este local era usado como 
un punto de venda encuber-
to, dende a cal se abastecía 
de cocaína e outras subs-

tancias a persoas consumi-
doras das comarcas da Te-
rra de Melide, Arzúa, Ulloa 
e Deza.
 Como resultado da 
exhaustiva investigación, 
realizáronse 6 rexistros do-
miciliarios en distintas fa-
ses operativas, en inmobles 
e locais directamente vin-
culados aos investigados e 
investigadas. Durante estas 
intervencións, os axentes 
interviron unha cantidade 
significativa de droga e di-
ñeiro en efectivo: máis de 
180 gramos de cocaína, in-
cluíndo 127 gramos en roca 
e 42 bolsas listas para a súa 
venda cun peso aproximado 
de 41 gramos. Tamén se ato-
paron 1'5 quilogramos de 
cogollos de marihuana e 22 
bolsas desta droga cun peso 
aproximado de 109 gramos, 
así como 4 bolsas de hachís 
cun peso aproximado de 40 
gramos. 
 A maiores, nestes 
rexistro encontraron máis 
de 37.000 euros en efectivo, 
parte dos cales se atopaban 

ocultos en dobres fondos 
e envases camuflados, fa-
cendo fincapé nun achado 
de 30.000 euros selados e 
envasados ao baleiro ocul-
tos na tapa dunha persiana. 
Tamén tiñan unha báscula 
de precisión, 2 vehículos e 
5 teléfonos móbiles, xun-
to con outros dispositivos 
electrónicos. 
 Para finalizar, loca-
lizouse unha plantación de 
interior de marihuana nun 
dos rexistros dunha das vi-
vendas. 
 A operación rema-
tou coa detención de 5 per-
soas: un varón de 30 anos e 
a súa parella de 27, ambos 
veciños de Arzúa; unha mu-
ller de 55 anos e outra de 
23, veciñas de Melide; e un 
varón de 50 anos de Vila-
garcía de Arousa, identifica-
do como presunto provedor 
da substancia estupefacien-
te. O Xulgado de Instrución 
Nº1 de Arzúa decretou in-
greso en prisión para 1 deles 
e liberdade con cargos para 
os 4 restantes.

"Cultura no Camiño" programa varias 
actuacións en Melide para este verán

O circuíto "Cultura no Ca-
miño", organizado pola 
Xunta de Galicia, programa 
3 actuacións escénicas para 
este verán no concello de 
Melide. 
 Ditos espectácu-
los culturais serán: o 24 de 
xullo, ás 19:00h, "Ledicias 
2.0", unha actuación de 
maxia que corre a cargo do 
Maco Paco e que chegará 
á Área Recreativa do Río 

Todos os protagonistas do espectáculo "Ollo piollo!" que actuarán en Melide o 19 de agosto. / Foto: Barafunda

Furelos para sorprender a 
todo o público familiar da 
localidade. A segunda acti-
vidade será o 7 de agosto, 
ás 19:30h, baixo o título 
"Cualquier verdura", un es-
pectáculo de circo da com-
pañía Pistacatro Produtora 
de Soños que actuará na 
Área Recreativa do Río Fu-
relos. Para rematar, o 19 
de agosto, ás 19:30 horas, 
o teatro familiar chega á 

Praza do Convento coa obra 
"Ollo piollo!" do grupo tea-
tral Barafunda.
 Esta iniciativa ten 
como prioridade a dinami-
zación e descentralización 
da oferta cultural galega, 
máis alá dos principais 
núcleos urbanos e co foco 
posto nas rutas de peregri-
nación do Camiño de San-
tiago, coincidindo coa épo-
ca de maior afluencia. 

Este sábado, 12 de xullo, 
celébrase o San Cristovo en  
Melide e, como xa é tradi-
ción, os camioneiros e ca-
mioneiras festexan o seu 
día. 
 Nesta ocasión, a 
troula comezará arredor 
das 12:00 horas cun pasa-
rrúas pola vila a cargo da 
charanga Os Pendellos. A 
continuación, ás 13:00h, 
celebrarase a Santa Misa 

na Explanada do Campo 
da Feira para, de seguido, 
realizarse a caravana de 
bendición de vehículos no 
Cantón de San Roque. 
 A segunda parte da 
festa empezará ás 15:00h 
coa sesión vermú a cargo 
da charanga Os Pendellos 
e Trío En clave de ti. Ás 
16:00h comida de fraterni-
dade en Furelos e ás 19:00h 
verbena. 

Este sábado celébrase o 
San Cristovo na vila

A caravana de bendición de vehículos dunha edición pasada. / Foto de arquivo

 Estes dous recoñe-
cementos están máis que 
xustificados se nos fixamos 
na traxectoria tanto de Ela-
dio García como na do gru-
po Os Melidaos. 
 Primeiramente, Ela-
dio García Rodríguez, coñe-
cido por moitas persoas en 
Melide como Don Eladio, 
foi un médico melidao nado 
en Riocovo, nunha aldea do 
Barreiro, que durante déca-
das exerceu a súa profesión 
en Melide e na contorna, 
como xeneralista e de asis-
tencia pública domiciliaria. 
Tal e como indican dende a 
Administración local, este 
melidao foi unha "persoa 
polifacética, don Eladio foi 
concelleiro nos anos 90. 
Xogou un papel moi impor-
tante na adquisición dos te-
rreos do campo da feira, así 
como na doazón do espazo 
para o vello centro de saúde 
e na reclamación, nos anos 
70, do instituto para Melide. 
Apaixonado polo deporte, 

chegou a xogar no Atlético 
de Melidense. Pero sen dú-
bida, o maior recordo que 
deixou en Melide é o da súa 
entrega á medicina e ao coi-
dado da saúde da veciñanza, 
á que atendeu sempre que 
foi necesario, sen ter en con-
ta o lugar nin o horario". 
 Por outra parte, Os 
Melidaos é un dos grupos 
máis importantes dedicados 
á música tradicional galega. 
Comezaron a súa andaina 
polo 2001 en Melide, xun-
taron músicos de distintas 
xeracións e procedencias, 
primeiro como agrupación 
gaiteira e incluíndo, máis 
adiante, a voz. Aínda hoxe 
esta dualidade entre gaita 
e voz continúa a ser un dos 
seus sinais de identidade. 
Os seus integrantes son: 
Pepe Blanco (Melide), An-
tonio Raposo (Arzúa), César 
Tarela (Boiro), Marina Fer-
nández (Vigo), Xele Barrio 
(Melide), Luís Sánchez (Co-
ruña) e Felipe Sar (Muxía).

O Concello entregou as Medallas de Ouro da vila a Eladio 
García, a título póstumo, e Os Melidaos no día de San Pedro

O Concello de Melide en-
tregou as Medallas de Ouro 
da vila ao doutor Eladio 
García, a título póstumo, e 
Os Melidaos no día de San 
Pedro. 
 Nun emotivo acto 
no Salón de Plenos da Casa 

Os Melidaos, a familia de Eladio García e o alcalde de Melide na Praza do Convento o 29 de xuño. / Foto: C. Melide

Consistorial, o alcalde do 
municipio, José Manuel 
Pérez, fixo entrega das Me-
dallas de Ouro á familia de 
Eladio García e a Os Meli-
daos. A expectación desta 
cita fíxose notar na asisten-
cia da veciñanza a pesares 

da altas temperaturas que 
protagonizaron a xornada 
do 29 de xuño.
 Como non podía ser 
doutro xeito, foi a premiada 
agrupación musical a en-
cargada de poñer ritmo e 
son a este evento. 

Algunhas das persoas que acudiron á concentración do 14 de xuño para pedir o fin do xenocidio. / Foto: Cerne

A vila de Melide unirase 
para pedir "a paz e o fin do 
xenocidio" en Gaza este sá-
bado, 12 de xullo, no Can-
tón de San Roque ás 12:00 
horas. Estas concentracións 
realizaranse en diversas ci-
dades e vilas do Estado, or-
ganizadas pola plataforma 
"Parar la guerra". 
 Esta é a segunda  
concentración celebrada a 
través desta iniciativa en 
Melide, a primeira sucedeu-
se o pasado 14 de xuño, ás 
12:00h, cando preto de 50 
persoas acudiron ao Cantón 
de San Roque nun intento 
de "transformar a indigna-
ción nunha acción" contra 
o "xenocidio" que ocorre en 
Gaza e que busca o "exter-
minio e a limpeza étnica" de 
máis de 2 millóns de gaza-
tíes, a metade deles meno-
res. 
 "Tras a ruptura do 

precario alto ao fogo o 18 
de marzo, a violencia esca-
lou. Estamos ante un dos 
momentos máis crueis e 
mortíferos da matanza que 
o goberno israelí leva 20 
meses perpetrando contra 
a poboación civil inocente, 
desarmada e indefensa", 
destacan dende "Parar la 
guerra". 
 Ademais, nesta que-
dada contra o "xenocidio" 
tamén se rendeu unha pe-
quena homenaxe a todos os 
xornalistas que "foron e son 
os nosos ollos en Palestina, 
os cales foron asasinados, 
feridos ou detidos, e aos 
que seguen alí xogándose a 
vida", indican dende a Pla-
taforma. 
 Nesta nova cita, a 
organización espera que 
este sábado se sume máis 
xente a esta concentración, 
dado que a principal moti-

Melide unirase para pedir "a paz e o fin do xenocidio" en 
Gaza este sábado, 12 de xullo, no Cantón de San Roque

vación da mesma non é ou-
tra máis que pedir a paz e a 
fin da masacre e inxustiza 
que se está producindo en 
Gaza contra a poboación.
 De feito, dende "Pa-
rar la guerra" fan un chama-

mento "a toda a cidadanía, 
independentemente da súa 
ideoloxía ou credo, a unirse 
contra o xenocidio que se 
está a cometer en Palestina, 
a facer todo o que estea nas 
nosas mans e a congregarse 

nas rúas para que o clamor 
por un alto o fogo definitivo  
e o cumprimento inmediato 
das condición básicas esixi-
das polo dereito internacio-
nal e os dereitos humanos 
se faga cada vez máis forte".

Lorenzo Rodrigo, Alba Rodrigo (Nahlax) e Jaime Piñeiro, as 3 persoas protagonistas deste proxecto que deu a luz a este segundo álbum, Ícaro. / Foto: Nahlax

Nahlax é un proxecto 
musical formado por: 
Alba Rodrigo, voz e le-
tras, Jaime Piñeiro, re-
presentante e letras, e 
Lorenzo Rodrigo, com-
positor e produtor. Un 
equipo musical que cos 
seus traballos non deixa 
indiferente a ninguén, 
veñen de presentar o seu 
segundo álbum, Ícaro. 
- Nunha entrevista en 
Radio Melide definistes 
o voso estilo coa palabra 
"liberdade", por que?
- Alba Rodrigo: Porque, 
para nós como equipo, é 
algo que sempre está pre-
sente á hora de crear. Teño 
unha obsesión coa liberda-
de e cando sinto que que-
ren arrebatarma ou hai algo 
que non remata de fluír ou 
funcionar non podo, pre-
ciso ter esa liberdade. No 
pasado, o primeiro contra-
to discográfico que firmei 
cun enxeñeiro de son non 
foi como eu pensaba, non 
tiña a liberdade que ago-
ra si teño e non quero vol-
ver a ese punto. Non quero 
ter que volver discutir por 
como me visto, polo ton das 
cancións, por como lle falo 
ao público ou escribo nas 
redes sociais, actualmente 
teño todo o control sobre 
iso e estou tremendamente 
feliz e orgullosa de tomar 
esa decisión.
- Jaime Piñeiro: Logo, 
cando te metes na industria 
hai receitas básicas como: 
estás en Instagram, canta 
menos roupa, máis visibi-
lidade e “likes”. Non obs-
tante, nós o que estamos 
vendendo é voz. Por que 
hai que chegar a ese tipo de 
cousas? Se che gusta e ape-
tece estupendo pero cando 
non, hai que respectalo.
- Dende fóra parece que 
a industria musical é 
un pouco ríxida nese 
aspecto, con respecto a 

certos prototipos.
- A.R: É cuadriculada e só 
son uns poucos os privile-
xiados.
- Lorenzo Rodrigo: a 
verdade é que todas as ex-
periencias que tivemos co 
mundo discográfico todo 
era moi medido. Entón, o 
artista realmente non po-
día ser el, senón fas certos 
números ou tes unha ampla 
experiencia non che van dar 
liberdade de facelo. Como 
nós xa levabamos 7 anos 
nunha discográfica con tan-
tas limitacións decidimos 
romper.
- A.R: Cando firmei o con-
trato con este enxeñeiro 
pensei que sería doutra ma-
neira pero claro ata que non 
o fas non o sabes. Logo, des-
pois de 7 anos, dixen basta 
porque tiña a sensación, 
todos os días, de que facía 
algo mal. Porén, non pasa 
nada, aprendes tanto desas 
malas experiencias que che 
fai saber o que queres e 
marcar uns límites.

"Ícaro é unha visión esperanzadora e doce do fracaso 
porque, ao final, é outra forma de volvelo intentar"

- J.P: Despois chegou a 
pandemia, rompemos o 
contrato e viñemos para 
Melide. De feito, todo em-
pezou polo que lle dixen eu, 
aquí en Galicia ti podes fa-
lar coa persoa máis roquei-
ra que che vai saber falar de 
Beethoven porque hai moi-
ta cultura musical.
- L.R: Ademais atopar o 
sitio onde inspirarte. Eu 
como compositor e produ-
tor o estar aquí fai que todo 
xurda, pola contra en Ma-
drid costa moitísimo.
- Non ter unha discográ-
fica detrás imaxino que 
tamén terá as súas cou-
sas negativas. 
- A.R: Por suposto. O al-
cance é moito máis difícil de 
conseguir porque só somos 
3 para facer todo o que se 
ve e oe nas cancións de Na-
hlax e tamén polo tema da 
promoción que se fai máis 
complicada. Entón, chega-
mos a onde podemos, paso 
a paso, pero estamos moi 
orgullosos dos nosos logros. 

- J.P: Nas entrevistas gús-
tanos transmitir pola nosa 
parte esa liberdade pero 
tamén unha honradez total. 
Temos un equipo brutal e 
estámosche dando unha voz 
que hoxe en día, nalgúns si-
tios, comezan a escasear. 
- Tedes seguidores de 
todo o mundo. 
- L.R: Si, ademais, co lan-
zamento de Ícaro está des-
pegando. De feito, xa temos 
escoitas en Chile, Arxenti-
na, México, Xapón, Canadá 
e Estados Unidos.
- A.R: É tan importante so-
ñar e atreverte a dicir, por 
que non?
- Que inspira as vosas 
letras?
- A.R: As letras facémolas 
Jaime e eu. No meu caso é 
que son unha persoa moi 
introspectiva, cuestiónomo 
todo, e diríache que é por 
aprendizaxes, experiencias 
da vida, por unha pelícu-
la, de feito o cine inspíra-
me moito, e logo tampouco 
teño medo a falar do malo. 

Para seguir a diante tes que 
sacar esas cousas malas fóra 
e a miña maneira e a través 
da arte.
- J.P: No primeiro disco, 
logo de pasar pola industria, 
sacamos máis o que que-
riamos reivindicar e agora, 
neste segundo, inspirámo-
nos máis certos valores.
- L.R: A diferenza entre os 
dous discos que mencio-
na Jaime vese moi ben nas 
portadas que son totalmen-
te opostas.
- J.P: O proceso de creación 
empezaba escribindo eu 
unha poesía pasáballa e ela 
nunca acababa de sentirse 
identificada. Entón agora 
xa o facemos de maneira 
conxunta, baixamos a Fure-
los ou imos ata Santa María 
e a escribir.
- L.R: En Santa María xa 
compuxemos unhas 4 ou 5 
cancións do primeiro disco, 
"Solo Yo". 
- Como definiriades Íca-
ro?
- A.R: O álbum está moi en-

focado en falar do que non 
é tan bonito, da outra cara 
da moeda. Ícaro sobre todo 
para min é unha visión es-
peranzadora e doce do fra-
caso porque, ao final, non 
é máis que outra forma de 
volvelo a intentar. Como o 
consegues? Pois fracasando 
moitas veces, volvendo in-
tentalo. Todos fracasamos 
nalgún momento da vida 
e non pasa nada, levantá-
monos e a volver intentalo. 
Para min Ícaro é esa ansia 
de voar, de querer ir máis 
alá sen medo a caer.
- O fracaso está moi pe-
nalizado na sociedade 
actual.
- L.R: Si, moito. Ademais, 
este disco foi una produción 
moi longa, 2 anos de pro-
dución, son 18 temas máis 
os que se quedaron fóra 
pero que se recuperarán. A 
maiores, Ícaro foi un proce-
so moi largo de crecemento 
e emocional por iso podes 
atopar cancións como Íca-
ro, con esa ansia e sen medo 
ao fracaso, e outras como 
S.O.S, que é como unha tor-
menta.
- A.R: Pero é que para min 
a arte é como unha tormen-
ta, e non o digo xa no aspec-
to da industria ou o mundo, 
senón a arte nun mesmo é 
unha tormenta e así o quixe-
mos plasmar en S.O.S. Des-
pois de cantar esa canción 
quédaste toda relaxada, é 
como sacar todo o que che 
fai dano. É unha peza moi 
intensa que non é sinxela de 
escoitar pero canto ti tes un 
mal día ou un mal momento 
axúdache.
- Agora que falas de tor-
mentas, imaxino que na 
vida profesional dun ou 
dunha artista haberá 
moitos días nos saia o 
sol pero outros nos que 
todo sexa escuridade, 
como se sae destes últi-
mos?
- A.R: Pois coa música.
- L.R: Cando empezas a 
perder un pouco a direc-
ción, dado que cando fas 
produción a este nivel é moi 

fácil perderse, entón a for-
ma de volver é centrarse, 
soa sinxelo pero non o é. 
Tes que volver á orixe, o im-
portante non é a produción 
senón a canción.
- A.R: Volver á orixe é ir 
ao máis esencial. Parar un 
momento, preguntarte por 
que o fas e centrarte no im-
portante. Como xa dixen 
antes son moito de facer-
me preguntas pero é a miña 
maneira de reafirmarme do 
meu amor pola música e a 
arte en xeral.
- J.P: Moitas veces diferen-
zas de opinións musicais, 
discútese para ver cal é a 
mellor opción e aí é onde se 
ve a profesionalidade. Ob-
viamente tes que separar 
sempre a parte persoal da 
profesional.
- L.R: Realmente a opinión 
de alguén non vale nada, o 
que importa é escoitar o ou-
tro punto de vista e reflexio-
nar se o que ti dis é o mellor 
para a canción, entón cedes 
pola música.
- Creades cancións de 
estilos moi distintos é 
isto un valor engadido? 
- L.R: Pois iso como fuxia-
mos de todos os estándares 
da industria non quixemos 
pecharnos a nada. En Íca-
ro podes atopar cancións 
de estilo acústico, electró-
nico,...hai ata demasiada 
mestura ao mellor. Isto en 
calquera discográfica hou-
bérano botado para atrás e 
o bonito de crear algo tan 
tolo é ser libre. Non vamos 
condicionarnos nin sequera 
no tempo das cancións, de 
feito dinche que como moi-
to 12 ou 14 nun disco e que 
duren 2 minutos e medio. 
Vai ser que non. Fixémolas 
como as cancións pedían.
- J.P: Co que condiciona 
moito a industria é con eti-
quetas. Entón, ti fas rock 
pois xa non quero que me 
fagas unha canción doutro 
estilo porque ti es roqueiro, 
ou ti fas baladas pois non 
podes saír dese camiño, 
e por que se podo facelo? 
Aínda que no disco de Ícaro Nahlax na portada do disco "Ícaro", unha imaxe con moita potencia visual e cores intensas. / Foto: Nahlax

todo sexa distinto hai unha 
harmonía que o une.
- De onde sae tanta crea-
tividade?
- L.R: A verdade non o sei. 
Moitas veces cando escoi-
to as cancións que facemos 
digo: “que chula quedou, 
non?”. Nin sequera son moi 
consciente de como o fago, 
teño un control descontro-
lado. Non obstante, pode 
ser tamén a inspiración es-
tar aquí en Melide ou ir a 
Furelos e a Santa María. De 
feito, en Santa María com-
puxen “Castillo de Coral” do 
primeiro disco. Esta parro-
quia dáme como ese aspec-
to guerreiro, de forza.
- Compárante moito con 
artistas como Ariadna 
Grande ou Mariah Ca-
rey, como se leva isto?
- A.R: Case roza a vergoña 
no sentido da humildade, 
pero se eu aprendín a can-
tar cando aínda nin sabía 
andar. Que nalgún momen-
to da vida che digan que te 
pareces a Mariah Carey, ou 
incluso, temos unha anéc-
dota moi bonita coa nosa 
avoa Vicenta que chamaba 
habitualmente dicindo que 
eu saía cantando na radio e 

non era eu, era Mariah Ca-
rey.
- L.R: Cando pasou isto 
Nahlax era aínda unha nena 
pero como cantaba tan pa-
recido a ela nosa avoa pen-
saba que cantaba ela.
- Que nos podedes 
adiantar do disco acús-
tico que tedes previsto 
lanzar en decembro?
- L.R: Como produtor di-
rei que van ser versións 
acústicas elixidas do álbum 
de Ícaro e vai haber varias 
inéditas. Queremos rega-
larlles a todos os fans que 
nos apoian, tanto melodías 
e son novos, así como algo 
máis orgánico que nunca 
teñan escoitado en Nahlax 
con melodías máis lumino-
sas e grandes.
- J.P: Ademais, hai varios 
compañeiros músicos que 
se están ofrecendo para 
colaborar e non sei se che-
gará para este acústico por-
que está bastante avanzado 
pero de cara a 2026 si se 
farán estas posibles colabo-
racións.
- L.R: Xa estamos en fases 
de gravación que son xorna-
das longuísimas, cada can-
ción de Nahlax pode levar 

ata 40 pistas de voz e isto 
tamén o vamos reducir nes-
te disco acústico para que 
quede un son máis íntimo.
- J.P: Cando dicimos acús-
tico implica volver a gravar 
a súa voz.
- A.R: É que o estado de 
ánimo cambia, é totalmen-
te distinto dependendo do 
momento, aínda que a can-
ción sexa a mesma. 
- Tedes moitos proxec-
tos xa a longo prazo. 
- J.P: Si, de feito, xa esta-
mos pensando no terceiro 
disco de cara a 2026, case 
podemos dicir que estamos 
pensando demasiadas cou-
sas. 
- A.R: Pero iso fainos moi 
felices. 
- L.R: Tamén é complicado 
porque promocionas algo 
que xa se fixo hai 1 ano, por 
exemplo. Entón, nós xa es-
tamos noutra páxina e tes 
que recordar a anterior. 
- A.R: Para esta entrevis-
ta de camiño puxémonos 
o disco de Ícaro porque 
xa temos a cabeza noutro 
proxecto entón para refres-
car un pouco o traballo, po-
rén como o facemos todo 
entre nós é máis fácil.

Varias nenas e nenos almorzando nun servizo de madrugadores. / Foto: iStock

Aberto o prazo para solici-
tar praza no Servizo de Ma-
drugadores no novo curso 
2025/2026 nos 3 centros 
educativos de ensinanza 
infantil e primaria da vila 
melidá. 
 Esta iniciativa per-

mite que as familias deixen 
aos nenos e nenas de 3 a 12 
anos ás 7:30h nas escolas 
para mellorar así a conci-
liación familiar e laboral da 
poboación. 
 As modalidades e 
prezos son: todos os días 

Aberto o prazo para o Servizo de 
Madrugadores do novo curso

con almorzo 40 euros ao 
mes, día esporádico 4 euros, 
todos os días sen almorzo 
30 euros e día esporádico 3 
euros. 
 Para inscribirse as 
familias deben aportar: 
DNI ou NIE da nai, pai ou 
titor; libro de familia, títu-
lo de familia numerosa en 
caso de selo ou resolución 
de acollemento; tarxeta sa-
nitaria ou documento equi-
valente do neno e nena; cer-
tificado médico do usuario 
ou usuaria, en caso de into-
lerancias, alerxias ou enfer-
midades que poidan incidir 
na prestación do servizo; e, 
por último, certificado ban-
cario do número de conta.
 Para aquelas per-
soas que queiran acreditar o 
dereito de bonificacións ou 
exencións deben achegar a 
documentación pertinente 
á hora da solicitude. 
 O prazo de inscri-
ción remata o vindeiro mar-
tes, 15 de xullo.  

"Árbores con nome" é o úl-
timo proxecto do IES de 
Melide que une xeracións 
de alumnado de hai 30 anos 
na actualidade. 
 Aló polo 1995 alum-
nas, alumnos e profesorado 
plantaban no Parque Rosa-

lía de Castro diversas árbo-
res de diferentes especies 
e este 2025 foi o momento 
do reencontro. Nun emo-
tivo acto, antigo alumnado 
e mestres volveron encon-
trarse para facer fincapé na 
importancia da natureza.

"Árbores con nome" 
une xeracións do IES

Antigos alumnas e mestres no Parque Rosalía. / Foto: Turismo Melide

O edificio do Concello de Melide, na Praza do Convento. / Foto de arquivo

O Concello de Melide recibe 
7.423'34 euros para a pro-
moción do galego, en con-
creto para o mantemento 
do servizo lingüístico, a tra-
vés dunha achega por parte 
da Xunta de Galicia.

 Estas axudas bene-
ficiarán a 87 mancomuni-
dades e administracións lo-
cais, entre as que está a de 
Melide, nunha convocatoria 
da Consellería de Cultura, 
Lingua e Xuventude na que 

A Administración local recibe 7.423 
euros para a promoción do galego

investiu en total 350.000 
euros. 
 As subvencións es-
tán dirixidas a fomentar a 
prestación dun servizo lin-
güístico, ben mediante a 
súa creación ou co mante-
mento ou reforzamento dun 
xa existente, promovendo o 
desenvolvemento de pro-
gramas de dinamización en 
concellos. 
 A iniciativa respon-
de, segundo indican dende 
a Xunta, "ao compromiso 
do Goberno autonómico co 
apoio ás entidades locais no 
labor de normalización lin-
güística, en liña coas medi-
das incluídas no Pacto pola 
Lingua, colaborando con 
axudas económicas á posta 
en marcha e mellora de ser-
vizos neste eido, dado que a 
administración local cons-
titúe unha vía de dinamiza-
ción prioritaria". 

ciar sobre esta enfermidade 
autoinmune. 
 Na nosa vila foron 
recibidos no Concello pola 
concelleira de deportes, Ana 
Mosteiro, que lles trasladou 
unhas palabras de ánimo.

A Asociación Española de 
Esclerodermia visita a vila

Membros da Asociación Española de Esclerodermia en Melide. / Foto: C.M

A Asociación Española de 
Esclerodermia visita Melide 
co seu proxecto Girasoles 
en Camino, co que realiza-
ron o traxecto a pé de Sarria 
a Santiago de Compostela 
para visibilizar e concien-

Frutas Jose da Andaluza
PRÓXIMA APERTURA NO CANTÓN DE 

SAN ROQUE (MELIDE)

Pedidos: 606 970 498

Rúa Juan XXXIII, 84. Melide (15800), A Coruña.                 De luns a venres, de 17:00 a 21:00 horas.

O coñecido músico Abraham Cupeiro no cartel. / Foto: Abraham Cupeiro

O músico Abraham Cupei-
ro e a Orquestra Gaos da-
rán un concerto da súa xira 
"Mythos" na Igrexa do Mos-
teiro de Santa María de So-
brado o venres 1 de agosto 
ás 22:00 horas. 
  Nesta actuación o 
coñecido músico de Sarria 
transportaranos a través 

Abraham Cupeiro e Orquestra Gaos 
en Sobrado o vindeiro 1 de agosto

das mitoloxías árabes, cél-
ticas, romanas e gregas no 
seu innovador proxecto, 
"Mythos". "Este espectácu-
lo cautivador mergulla aos 
espectadores en mundos e 
cidades perdidas no tempo, 
desenterrando os miste-
rios de enclaves ancestrais 
como a enigmática Atlan-

tis", indican dende o equipo 
de Cupeiro. A maiores, para 
facernos viaxar a estas civi-
lizacións pasadas recupera-
rá instrumentos que fixeron 
eco nos teatros gregos, cir-
cos romanos, e covas esque-
cidas nos confíns do mun-
do, este musicólogo ofrece 
unha viaxe musical única a 
través de historias creadas 
desde tempos inmemoria-
bles, buscando atopar unha 
lóxica á orixe do universo. 
 En "Mythos" des-
cubriremos as marabillas 
sonoras dos Aulós, un ins-
trumento fundamental na 
antigüidade grega, cuxa in-
tervención se atribúe á deu-
sa Atenea. 
 Cupeiro fusiona a 
maxia da música coa rique-
za das mitoloxías antigas 
para ofrecer aos asistentes 
unha experiencia única que 
esperta a imaxinación e in-
vita mergullarse na cultura 
de tempos pasados. 

A Casa do Maior de Santi-
so, "Lar da Balada", cumpre 
este mes de xullo 6 anos en 
funcionamento. 
 Este centro está adi-
cado a que os maiores de 
60 anos estean atendidos e 
coidados no rural. De fei-
to, poden ser beneficiarios 
e beneficiarias do servizo 

persoas maiores con de-
pendencia en grao I ou sen 
dependencia de Santiso e 
concellos limítrofes. 
 O servizo é gratuíto, 
agás a comida, e o horario é 
de máximo 8 horas ao día 
de luns a venres, agás vaca-
cións e festivos. O teléfono 
de contacto é o 607 825 610.

A Casa do Maior de Santiso 
cumpre 6 anos en activo

A Casa do Maior de Santiso, situada na Balada (Visantoña). / Foto de arquivo

A coñecida como "Casa de 
Soledad" en Seoane conver-
tida no Museo de Visantoña 
(Santiso), espazo escollido 
para gardar a historia deste 
Concello polo que recollerá 
vida e obras de persoas de 
importancia destacada nes-
te municipio. 
 O inmoble da Casa 
Museo de Visantoña ten 
moito que conta de por si, 
dado que non é unha vi-
venda calquera. Estas ins-
talacións foron o fogar de 
Ramón López Soto, fun-
dador da Banda de Música 
no ano 1877 e nela houbo 
bar, estanco e Correos. Ra-
món, ao regresar do Servizo 
Militar en Castellón, onde 
aprendeu música, foi cha-
mado polo señor da Casa 
Grande, don Tomás Pardo, 
e a súa muller dona Jesusa 
Pimentel, que lle dan a idea 
de formar unha Banda con-
tando co seu apoio econó-
mico. A agrupación musical 
comeza a ensaiar nesta casa 
e dá o seu primeiro concer-

to no Pazo de Bascuas, dos 
parentes dos Pimentel. No 
1877 nace a Banda de Vilar 
de Ferreiros e desde aquela 
non deixou de tocar. Como 
non podía ser doutro deixo, 
neste Museo a Banda de 
Música de Visantoña, unha 
das máis antigas de Galicia, 
ten o seu oco dedicado. 
 "O obxectivo era 
recoller nun espazo todo o 
material que fora doado no 
seu día polas familias da es-
cola de Visantoña, arredor 
dos anos 80, para facer un 
pequeno museo na zona. 
Ademais disto, esta parro-
quia ten unha gran historia 
musical e cultural que que-
ríamos destacar nalgún lu-
gar de maneira que quedase 
visible no tempo", fan finca-
pé dende a Administración 
local. 
 Conforme entras 
na Casa Museo atópaste de 
pleno coa primeira sala, a 
dedicada aos oficios. Nela 
hai utensilios usados en tra-
ballos como os de carpin-

Algúns dos obxectos como serras, fouciños, sachas, chaves, caixa rexistradora e unha radio, que atopamos na Sala dos Oficios na Casa Museo de Visantoña (Santiso). / Foto: Cerne

teiro, para traballar a terra, 
nun ultramarinos (a antiga 
caixa rexistradora é un dos 
obxectos que máis chama a 
atención), como xastre, tea-
res, libros, unha radio e ata 
un barquín de ferreiro. 
 Ao deixar a sala dos 
oficios chegas a un espazo 
clave en todas as casas, a 
cociña. Nesta, conservan 
vasos, pratos, bandexas, bo-
tes de conserva, unha pesa, 
cuncas, cafeteiras, xerras de 
barro, tixolas, potas, unha 
filloeira e ata o antigo for-
no de leña no que se cocía 
o pan. A maiores, nesta par-
te do inmoble atopamos un 
recuncho dedicado a un dos 
grandes escritores de Santi-
so, José Núñez López, nado 
no 1922, e que publica libros 
como "Historia da Banda de 
Música de Visantoña 1877-
2000" (no 2000), "Síntesis 
de la persecución religiosa 
en España del año 1934 al 
1939", "A pobriña Dorinda" 
ou "O verdadeiro escándalo 
de María Dolores". 

A "Casa de Soledad" convertida no Museo de Visantoña

 Para rematar esta 
visita pola Casa Museo de 
Visantoña chegamos ao 
que podería ser o salón do 
inmoble, dedicado á Ban-
da de Música de Visantoña, 
onde diversas fotografías 
da agrupación en diferen-
tes momentos da súa histo-
ria enchen de cor o espazo, 
tamén se poden apreciar 
varias partituras, instru-
mentos antigos e fotos de 
lugares emblemáticos do 
Concello como o é o Pazo 
de Vilar de Ferreiros. Este 
último é unha das xoias 
patrimoniais de Santiso, 
de construción orixinal no 
século XV e xurdida dende 
unha torre da homenaxe, 
destinada á defensa, che-
gamos, tras unha serie de 
remodelacións, á actual 
planta en escuadra. O edi-
ficio está pechado por unha 
muralla con portalón de 
estilo barroco; a carón do 
Pazo atópase unha peque-
na capela. Esta construción 
aparece citada por primeira 

vez no 1485 no testamen-
to de Don Sueiro Gómez 
de Soutomaior. Dende este 
momento, ata mediados do 
século XX, estivo vinculada 
ás familias Soutomaior e Pi-
mentel.
 Este proxecto é po-
sible grazas a que a "Casa 
de Soledad" foi adquirida e 
restaurada a través das axu-
das LEADER PDR de Gali-
cia 2014-2020, rematouse 
no 2024 e inaugurouse este 
2025. A maiores, dende o 
Concello de Santiso queren 
mostrar gratitude a cada 
unha das persoas que fixo 
posible esta iniciativa, den-
de as primeiras familias que 
doaron material ata as últi-
mas persoas que axudaron 
a construír esta nova Casa 
Museo. Non obstante, "que-
remos facer unha mención 
especial a alguén que desin-
teresadamente dedicou ho-
ras e días para que a monta-
xe do Museo e recollida de 
información, Xosé Manuel 
Broz Rei". 

A Xunta outorga 40.000 euros a Santiso para instalar un 
xardín vertical na fachada do Centro de Saúde de Visantoña
A Xunta de Galicia conce-
deu unha axuda de preto de 
40.000 euros ao Concello 
de Santiso para a instala-
ción dun xardín vertical en 
parte da fachada do Centro 
de Saúde da parroquia de 
Visantoña. 
 A conselleira de 
Medio Ambiente e Cambio 
Climático, Ánxeles Váz-
quez, visitou o pasado mes 
de xuño o municipio para 
coñecer en que consisten 
os traballos e deulle os pa-
rabéns ao alcalde, Manuel 
Adán, por aproveitar as 
aportacións destinadas aos 
Concellos para impulsar 
zonas verdes para mellorar 
o estado deste inmoble que 
dá servizo ao conxunto da 
veciñanza. 
 As obras terán un 
prazo de execución de 2 
meses e incluirán a imper-
meabilización da fachada 
de bloque de formigón, o 

O alcalde de Santiso, Manuel Adán, coa conselleira Ángeles Vázquez e outros representantes. / Foto: Xunta de Galicia

axardinamento vertical con 
cultivo hidropónico con 
especies de plantas para 
exterior (cunha densidade 
de 36 unidades por metro 
cadrado), a automatización 
do mecanismo de rego e a 
instalación dun sistema de 
recollida de augas cun ca-
leiro cadrado de aluminio 
lacrado.
 A responsable auto-
nómica recordou que esta 
actuación enmárcase nas 
axudas a entidades locais de 
Galicia para a aplicación de 
solucións baseadas na na-
tureza orientadas á preven-
ción de riscos asociados ao 
cambio climático en espa-
zos urbanos e periurbanos. 
Concretamente correspón-
dese coa liña B para o incre-
mento da biodiversidade e 
das zonas verdes urbanas, 
o que contribuirá a mellorar 
a contorna, a conservación 
de especies vexetais locais, 

adaptar a contorna ao cam-
bio climático, mellorar a 
calidade ambiental e crear 
espazos saudables para ve-
ciñanza e visitantes. 
 A maiores, nesta vi-
sita tamén estivo presente 
a directora xeral de Ener-
xías Renovables e Cambio 

A XIX edición do Día da 
Bici no concello de Sobrado 
celébrase o vindeiro domin-
go, 20 de xullo. 
 Durante esta xor-
nada as crianzas e adultos 
desfrutarán dun percorrido 
en bicicleta por diversos lu-
gares da localidade no que 

poderán coñecer mellor o 
municipio.
 Esta é unha das ac-
tividades do Concello or-
ganizadas co obxectivo de 
fomentar a actividade física 
entre a veciñanza.
 A saída realizarase 
da Praza ás 11:00 horas. 

O Día da Bici en Sobrado 
celébrase o 20 de xullo

Parte do cartel de publicidade do XIX Día da Bici de Sobrado. / Foto: Concello

Climático, Paula Uría, des-
tacou a boa acollida da 1ª 
convocatoria desta liña de 
apoios na que se concederon 
axudas a 35 concellos para a 
execución de 42 proxectos, 
esgotando os 2 millóns de 
euros do orzamento dispo-
ñible. No caso da provincia 

da Coruña concedéronse en 
total achegas por un impor-
te de case 630.000 euros. 
 O obxectivo da 
convocatoria é apoiar aos 
Concellos para realizar in-
tervencións en espazos pú-
blicos para atenuar o efecto 
illa de calor. 

Algunhas das figuras da exposición de Barba. / Foto: Concello de Toques

O artesán de Paradela José Barba expón 
as súas obras no Concello de Toques

O artesán toquense José 
Barba, veciño da parroquia 
de Paradela, expón a súa 
obra na Casa Consistorial 
do municipio de Toques. 
 Dita exposición po-
derase visitar libremente 
no 1º andar no Concello en 
horario de mañá, de 9:00 a 
14:00 horas e de xeito total-
mente gratuíto. 
 Entre as obras de 
José Barba pódense ato-
par figuras de madeira fei-
tas con diferentes técnicas 
como copas con distintas 
formas e relevos, reloxos, 
vasos, cuncas e outras figu-
ras ornamentais. As figu-
ras contan cun tallado de 
gran precisión, con ampla 
capacidade de detalle na 
madeira e unha incuestio-
nable beleza estética que 
non deixará indiferente ás 
persoas visitantes. Esta é 
unha oportunidade para 
desfrutar do talento local en 
Toques. 

A pintora oleirense, Laura 
Doldán, doa unha acuarela 
á Asociación de Troiteiros 
do Río Furelos. Esta pintu-
ra mostra a Ponte Romana 
da parroquia de Furelos, 
en recoñecemento ao labor 
desenvolvido ao longo dos 
anos na defensa do río por 

parte da Asociación de Troi-
teiros.
 A entrega da acuare-
la aos membros da entidade 
de pesca produciuse o pasa-
do 17 de xuño, na inaugura-
ción dunha exposición do 
seu amplo traballo no Mu-
seo da Terra de Melide.

Aberto o prazo para o programa 
Benestar en Balnearios da Xunta
A Xunta de Galicia abre o 
prazo, ata o vindeiro 17 de 
xullo, para solicitar praza 
no programa Benestar en 
Balnearios. 
 Dita iniciativa vai 
dirixida a persoas maiores 
de 60 anos, ou pensionis-
tas maiores de 55, xunto 
cun acompañante. No caso 
de ter un fillo ou filla con 
diversidade funcional igual 
ou superior ao 33% tamén 
podería ir. 
 O programa Benes-
tar en Balnearios consiste 
en estancias de 10 días en 
réxime de pensión comple-
ta, é dicir, con aloxamen-
to, almorzo, comida e cea 
incluídos. As datas para 
realizar estas estancias son 
desde o mes de xullo ata de-
cembro e poderase escoller 
entre 15 balnearios galegos, 
entre os que se atopa o Bal-
neario do Río Pambre en 
Palas de Rei. 

Señoras desfrutando da súa estancia no balneario. / Foto: Xunta de Galicia

 Para solicitar unha 
praza pódese facer de 2 xei-
tos: de maneira telemática 
a través da sede electróni-
ca da Xunta de Galicia; ou, 
presencialmente, en calque-
ra rexistro da Administra-
ción autonómica ou oficina 
de Correos presentando o 

impreso de solicitude que 
se  pode descargar na páxi-
na web de Política Social da 
Xunta.  
 A tarifa varía depen-
dendo do establecemento 
escollido e a Administra-
ción autonómica financia 
ata o 48% do custo total. 

Laura Doldán doa unha 
acuarela aos Troiteiros

Laura Doldán na entrega da pintura doada. / Foto: Asociación de Troiteiros

A Festa da Troita de Sobra-
do celebrarase os vindeiros 
días 9 e 10 de agosto cun 
cartel de actividades diver-
so no que a música terá un 
papel importante con no-

mes como: Ortiga, Os Meli-
daos, La Indirigible e Clan-
destinos. 
 Durante estas xor-
nadas, a vila de Sobrado 
estará chea de troula como 

Ortiga, Os Melidaos, La Indirigible e Clandestinos entre as 
actuacións da Festa da Troita do 9 e 10 de agosto en Sobrado

xa é tradicional. Unha das 
citas ineludibles desta Fes-
ta é o Corretroita, este ano 
festexa a súa novena edi-
ción o sábado 9 de agosto. 
Este evento, organizado 

Ortiga cos músicos que o acompañan nun vídeo de promoción dunha das súas últimas cancións. / Foto: Redes Sociais

polo Concello do municipio, 
contará co control técnico 
do Comité Galego de Xuíces 
da FGA. O Corretroita terá 
as seguintes modalidades: 
a absoluta (8 quilómetros), 
sub 14 e sub 16 (1'2), sub 
10 e sub 12 (600 metros) 
e troitiña (160m), para as 
cales xa está aberto o prazo 
de inscrición. O prezo des-
ta carreira é de 5 euros para 
as persoas da absoluta, de 3 
euros para os sub 14,16,10 e 
12, e gratuíta para os máis 
pequenos no troitiña. 
 A saída e chegada 
da carreira farase dende 
o Mosteiro de Sobrado. O 
posto de recollida dos dor-
sais estará localizado na 
zona do Mosteiro dende as 
17:30h ata media hora antes 
do inicio de cada proba. A 
maiores, haberá servizo de 
duchas a disposición dos e 
das atletas nas instalacións  
da piscina municipal. 

 Por outra banda, 
temos a oferta musical da 
Festa da Troita que se eng-
loba no cartel do XIX Festi-
val Musical e Intercultural 
da Xuventude e que conta 
coas actuacións confirma-
das de: Ortiga, Os Melidaos, 
Clandestinos, La Indirigi-
ble, Mekanika Rolling Band 
e Festicultores Troupe. To-
dos estes artistas farán des-
frutar e bailar a veciñanza e 
visitantes durante o 9 e 10 
de agosto en Sobrado. To-
dos os concertos son gratis.
 Os escenarios es-
tarán situados en varios 
espazos: na explanada do 
Pavillón Polideportivo e na 
Praza do Concello. 
 Ortiga é o cabeza de 
cartel que poñerá ritmo á 
Festa da Troita con algúns 
dos seus temas máis coñe-
cidos como "A Nosa Verbe-
na", "Eu Chorar Chorei" ou 
"As Mociñas".

O alumnado de pintura da Escola Nosa Señora do 
Rosario de Arzúa expón as súas obras en Melide

- Como xurdiu a idea 
de expoñer as obras do 
alumnado de pintura 
no Museo da Terra de 
Melide?
- Ángeles Santamarta 
(directora da Escola Pluri-
lingüe Nosa Señora do Ro-
sario): A idea empezou por-
que o alumnado dá moita 
continuidade á extraescolar 
de pintura e este ano houbo 
un incremento considerable 
de matrículas para esta ac-
tividade. Entón, para dar-
lle visibilidade ao traballo, 
á súa creatividade, ao que 
eles pensan e como ven a 
realidade, xurdiu un pouco 
esta idea. Con esta expo-
sición as persoas adultas 
poderemos ver a través do 
ollos dos nenos a realida-
de actual. A iniciativa foi 
conxunta da profesora, Eva 
Mera, e da Escola para que 
a xente visibilice a creativi-
dade e o espírito infantil.
- Cando poderemos ver 

esta exposición? 
- A.S: Do 5 ata o 17 de xullo 
no Museo da Terra de Me-
lide. 
- Como recibiu o alu-
mado a idea de realizar 
esta iniciativa?
- A.S: A verdade que moi 
ben. Sempre que os rapaces 
rematan algo queren levala 
decontado para a casa e en-
sinarlla a súa familia. Entón 
eles saben que eses cadros 
os ten a profesora para col-
galas nas paredes do Museo 
da Terra de Melide e que 
moita xente poida ir velos. 
Están todos moi contentos, 
ningún puxo pegas. Para 
eles tamén é darlles a im-
portancia que ten o traballo 
feito, polo que esta é unha 
posibilidade que tivemos e 
agradecemos enormemen-
te. Ademais, boa parte do 
éxito que poida ter a exposi-
ción é polo boca a boca, un 
di que o seu cadro está estes 
días no Museo da Terra de 

Melide e vai ata alí un tío, 
a avoa, un amigo... E logo, 
a actividade extraescolar 
funciona moi ben porque os 
nenos pásano xenial e, de 
feito, neste curso tivemos 
unha incorporación o últi-
mo mes.
-De que cursos van á ac-
tividade extraescolar de 
pintura?
- A.S: Dende os 3 anos e ata 
1º da ESO, son 26 rapaces e 
rapazas en total, divididos 
en 2 grupos dunha hora: por 
un lado, os máis pequenos 
que son os de infantil, e por 
outro lado, os de Primaria e 
algúns de Secundaria. Para 
eles a clase de pintura tamén 
é un momento de facer ami-
gos, falar das súas cousas e 
de compartir tempo doutra 
maneira. As clases son aquí 
na escola os venres pola tar-
de. O noso obxectivo é que 
para o novo curso volva ha-
ber 2 grupos ou 3 incluso, 
se houbera alumnado sufi-

ciente. Nós non queremos 
clases de moitos alumnos 
e alumnas porque senón a 
profesora pódelles dedicar 
menos tempo a cada un e 
no caso da pintura, non é 
como unha clase na que das 
sempre o mesmo senón que 
depende da creatividade e 
os tempos de cada neno.
- Eva Mera comentou-
nos que o centro se es-
taba implicando moito 
nesta actividade, por 
que a considerades im-
portante?
- A.S: Creo que é unha por-
ta aberta á aprendizaxe e iso 
xa é bo en si mesmo. A través 
das cores, da pintura, crea-
tividade, interpretación, 
porque a pintura non só é 
colorear senón interpretar e 
reflexar nunha superficie o 
que queres expresar. Penso 
que na pluralidade na que 
vivimos tamén é moi bo que 
respectemos todas as ideas, 
fronte a un mesmo conto a 

interpretación de cada un 
é totalmente diferente. Isto 
fainos creativos, críticos, 
non se copian uns a outros, 
non é competitivo, traba-
llan en equipo e senten que 
tanto o que pinta un como 
outro vale. En definitiva, a 
maiores de aprender a par-
te técnica da pintura adqui-
ren outras cousas que hai 
arredor e que son moi im-
portantes, isto na socieda-
de que vivimos é sementar 
eses valores.
- Estas cousas a día de 
hoxe marcan a diferen-
za.
- A.S: Si e que todos so-
mos iguais e diferentes ao 
mesmo tempo. Temos os 
mesmos dereitos e posibi-
lidades pero, ao final, todos 
e todas temos algo que nos 
distingue das outras per-
soas e é fundamental saber 
recoñecelo, así como que 
nos queiramos tal e como 
somos.

Varios dos debuxos que os alumnos e alumnas das clases de pintura de Arzúa realizaron durante este curso para a exposición no Museo de Melide. / Foto: Escola Plurilingüe Nosa Señora do Rosario

Este sábado, 12 de xullo, 
realizarase o Encontro de 
Profesionais pola defensa 

do territorio no Leboreiro 
(Melide). Esta iniciativa vén 
organizada por un conxun-

Encontro de profesionais pola defensa do territorio este sábado

to de arquitectas e arqui-
tectos que iniciaron un tra-
ballo de reflexión sobre "o 

Unha das localizacións do Leboreiro pola que pasarán os asistentes a este evento do sábado. / Foto: Turismo Melide

modelo de desenvolvemen-
to territorial do noso país 
e o dano que provocaría no 
noso territorio a implanta-
ción dunha industria como 
a proposta na comarca da 
Ulloa", indican dende a or-
ganización. 
 O sábado, ás 11:00h, 
realizarase un roteiro por 
un tramo do Camiño de 
Santiago ata a parroquia do 
Leboreiro, unha vez neste 
espazo haberá un encontro 
"con todos os colectivos que 
están loitando en Defensa 
da Ulloa, do río Ulla, da ría 
de Arousa e da ría de Pon-
tevedra e do noso territorio 
en xeral". 
 Con este even-
to, dende a organización 
pretenden, "a raíz das re-
flexións iniciais abrimos o 
proceso a outros colecti-
vos, profesionais, docentes 

e investigadores que tamén 
traballan no estudo, orde-
nación, coidado, salvagarda 
e protección do territorio e 
elaboramos un manifesto 
pola defensa do territorio 
que presentarémoslle á ve-
ciñanza das terras da Ulloa, 
da ría de Arousa e da ría de 
Pontevedra o sábado". 
 A quedada será ás 
11:00 horas xunto ao Alber-
gue de Peregrinos da Ca-
sanova para facer o roteiro 
que durará arredor de 55 
minutos. Ás 12:00h chega-
da ao Leboreiro, encontro 
cos colectivos pola defen-
sa do territorio, lectura de 
manifesto e evento con-
ducido por Quico Cadaval 
que se pechará con música. 
Para rematar a xornada, 
ás 14:30h xantar fraternal 
para o cal hai que reservar 
praza. 

Ana López, PARAFARMACIA ULLOA

"A nosa pel ten memoria, por iso é imprescindible 
evitar as queimaduras e usar protección solar"

- Que produtos ofrece-
des en Parafarmacia 
Ulloa? 
- Ana López: Ofrecemos 
dende complementos ali-
menticios, cremas faciais e 
corporais, musculares, so-
lares, produtos de hixiene, 
artigos de ortopedia e ata 
produtos para o coidado 
dos pés. 
- Agora que estamos en 
época de verán que nos 
recomendas para coi-
dar a nosa saúde neste 
tempo? 
- A.L: Para coidarnos é moi 
importante beber moita 
auga, para hidratar a nosa 
pel e se vexa bonita, así 
como para coidarnos dende 
dentro. 
 A maiores, temos 
que protexernos dos raios 
do sol con cremas de pro-

tección solar e con gafas de 
sol polarizadas para pro-
texer a nosa vista. 
- Por que é importante 
coidar a nosa pel no ve-
rán?
- A.L: A nosa pel ten me-
moria, por iso é moi im-
prescindible evitar as quei-
maduras. Para conseguir 
isto debemos usar unha boa 
crema de protección solar 
para así evitar posibles fu-
turas lesións na pel como 
envellecemento prematu-
ro, engurras, manchas e, os 
peores casos, cancro de pel. 
- Tedes novo horario 
para estes meses da 
temporada estival?
- A.L: Si, abrimos de 9:30 a 
14:00h e de 15:00 a 20:00 
horas para darlle o mellor 
servizo á clientela.
- Cales son os artigos 

máis vendidos con res-
pecto aos coidados de 
hiexene e beleza?
- A.L: Por unha banda, 
agora no verán o que máis 
se vende son as cremas de 
protección solar de corpo e 
de cara, así como as cremas 
de hidratación faciais. Por 
outra banda, no inverno o 
que máis sae son os cham-
pús específicos para deter-
minado tipo de cabelos e as 
cremas faciais e corporais. 
- E na parte da ortope-
dia?
- A.L: As xeonlleiras ou 
proteccións para os noce-
llos xunto coas cremas para 
dores musculares que soen 
ser moi comúns. 
- Estades nunha rúa na 
que o fluxo de peregri-
nos é practicamente 
constante, o que fai que 

Ana, responsable de Parafarmacia Ulloa, e Alicia, dependenta do establecemento, detrás do mostrador no seu local, situado na Avenida de Lugo na localidade melidá. / Foto: Cerne

sexan tamén parte da 
vosa clientela, non?
- A.L: Totalmente, pódese 
dicir que dende o mes de 
marzo ata os de setembro e 
outubro representan máis 
da metade da nosa cliente-
la. A nosa localización prés-
tase moito para isto porque 
está en pleno Camiño de 
Santiago.
- Cales son os produtos 
que máis compran?
- A.L: Pois mercan algo de 
todo a verdade. Dende cre-
mas faciais ata, especial-
mente, xeonlleiras, vendas, 
cremas de relaxación mus-
cular e complementos ali-
menticios para os músculos 
ou para durmir mellor. 
- Como se presenta esta 
temporada de verán?
- A.L: Preséntase cunhas 
expectativas moi boas. Pre-

vemos que nestes meses 
principais de verán haxa 
unha gran afluencia de xen-
te na vila. 
- Que dirías que é o máis 
complicado de ter un ne-
gocio de proximidade? 
- A.L: Non é complicado 
ter un negocio local a ver-
dade, é máis familiar e faise 
moi ameno, especialmen-
te cando tes unha persoa 
como Alicia que che leva o 
traballo estupendamente, 
coma se fose dela. Ter unha 
persoa responsable no teu 
comercio vale moito por-
que fai que todo o traballo 
e tarefas sexan moito máis 
fáciles de realizar. 

Parafarmacia Ulloa

Tlf: 649 50 76 68

23

Avenida de Lugo, 4
Melide (A Coruña)



CERNE Cerne 233. Xullo 2025


